
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 65, datë 12.07.2022

“PËR 

MIRATIMIN E SHEMBJES SË SHKOLLAVE 9-VJEÇARE “XHEZMI DELLI”, “EMIN DURAKU”, “MUSINE KOKALARI” DHE PALESTRËS SË SHKOLLËS “ASIM VOKSHI”, NË PRONËSI TË BASHKISË TIRANË, NË ZBATIM TË MEMORANDUMIT TË MIRËKUPTIMIT TË LIDHUR MIDIS PNUD DHE BASHKISË TIRANË

Në mbështetje të nenit 113, pika 2, të Kushtetutës, nenit 8 pika 2, nenit 9, pika 1, nënpikat 1.1 dhe 1.2, nenit 23, pika 11, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 107/2014 “Për Planifikimin dhe Zhvillimin e Territorit”, të ndryshuar, nenit 35, të Aktit Normativ me nr. 9, datë 16.12.2019 të Këshillit të Ministrave “Për përballimin e pasojave të fatkeqësisë natyrore”, miratuar me ligjin nr. 97/2019, ligjit nr. 45/2019, “Për mbrojtjen civile”, vendimit nr. 408, datë 13.05.2015, të Këshillit të Ministrave “Për miratimin e rregullores së zhvillimit të territorit”, të ndryshuar , vendimit nr. 894, datë 04.11.2015 “Për unifikimin e procedurave të kontrollit të territorit nga Inspektorati Kombëtar i Mbrojtjes së Territorit dhe ai i Njësisë Vendore” vendimit nr. 887, datë 24.12.2019 “Për përcaktimin e rregullave dhe të procedurës së përshpejtuar për hartimin dhe miratimin e planit të detyruar vendor, si dhe procedurës së miratimit të lejeve të zhvillimit/ndërtimit, në rastet e fatkeqësive natyrore”, vendimit nr. 219, datë 21.03.2017, të Këshillit të Ministrave “Për miratimin e listës përfundimtare të pjesshme (pjesa e parë dhe pjesa e dytë) të pronave të paluajtshme publike shtetërore, që transferohen në pronësi ose në përdorim të Njësisë Administrative Tiranë, Bashkia Tiranë, të Qarkut të Tiranës”, të ndryshuar,  vendimit nr. 99, datë 04.02.2022, të Komisionit Shtetëror të Rindërtimit, memorandumit të mirëkuptimit nr. 42335, datë 01.12.2020 të lidhur midis PNUD dhe Bashkisë Tiranë dhe në vijim të memos nr. 24763, datë 05.07.2022 të Drejtorisë së Përgjithshme të Punëve Publike, me propozimin e kryetarit të Bashkisë, Këshilli Bashkiak,
V E N D O S I :
1. Miratimin e shembjes së shkollës 9-vjeçare “Xhezmi Delli”, të ndodhur në ZK 8140, nr. pasurie 2/93, shkollës 9-vjeçare “Emin Duraku”, të ndodhur në ZK 8270, nr. pasurie 1/380, godinës së vjetër të shkollës 9-vjecare “Musine Kokalari”, të ndodhur në ZK 8230, nr. pasurie 6/1080, si rezultat i dëmtimit nga tërmeti i datës 26 nëntor 2019, si dhe palestrës së shkollës “Asim Vokshi” të ndodhur në ZK 8160, brenda pasurisë me nr. 6/65, në pronësi të Bashkisë Tiranë, në kuadër të memorandumit të mirëkuptimit nr. 42335, datë 01.12.2020, të lidhur midis PNUD dhe Bashkisë Tiranë dhe bazuar në oponencat teknike të Institutit të Ndërtimit, bashkëlidhur dhe pjesë përbërëse të këtij vendimi.
2. Inspektoratit të Mbrojtjes së Territorit merr të gjitha masat për ndërhyrjen dhe prishjen e objekteve të përcaktuar në pikën 1 të këtij vendimi. Policia Bashkiake, Drejtoria e Përgjithshme e Objekteve Publike, Drejtoria e Përgjithshme e Pastrimit dhe Gjelbërimit, Drejtoria e Përgjithshme e Rrugëve dhe Ndriçimit Publik, mbështesin Inspektoratin e Mbrojtjes së Territorit për ndërhyrjen dhe prishjen e objekteve.
3. Inspektorati i Mbrojtjes së Territorit, njofton 24 orë përpara ndërhyrjes për shembjen e objekteve, Prokurorinë e Rrethit Gjyqësor Tiranë dhe Drejtorinë Vendore të Policisë Tiranë. Ndërhyrja për shembjen e objekteve bëhet në prani të përfaqësuesit të prokurorisë së rrethit gjyqësor Tiranë dhe Policisë së Shtetit.
4. Për ushtrimin e përgjegjësive dhe detyrave të parashikuara në pikën 2, të këtij vendimi, Inspektorati i Mbrojtjes së Territorit të kërkojë asistencën dhe bashkëpunimin e Inspektoratit Kombëtar të Mbrojtjes së Territorit.
5. Drejtoria e Përgjithshme e Punëve Publike në bashkëpunim me të gjitha strukturat përgjegjëse pranë Bashkisë Tiranë, në zbatim të parashikimeve të memorandumit të mirëkuptimit nr. 42335, datë 01.12.2020, të lidhur midis PNUD dhe Bashkisë Tiranë, do të ndjekë të gjitha procedurat e nevojshme për marrjen e lejeve përkatëse për zhvillim e ndërtim, referuar kuadrit ligjor në fuqi, pranë autoriteteve përgjegjëse shtetërore për planifikimin e zhvillimin e territorit.

6. Një kopje e këtij vendimi i njoftohet menjëherë Prokurorisë së Rrethit Gjyqësor Tiranë, Drejtorisë Vendore të Policisë Tiranë dhe Inspektoratit Kombëtar të Mbrojtjes së Territorit.
7. Ngarkohen Inspektorati i Mbrojtjes së Territorit, Policia Bashkiake, Drejtoria e Përgjithshme e Objekteve Publike, Drejtoria e Përgjithshme e Punëve Publike, Drejtoria e Përgjithshme e Pastrimit dhe Gjelbërimit dhe Drejtoria e Përgjithshme e Rrugëve dhe Ndriçimit Publik, për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.  

